
DO AUDIBLE 2024

Do Audible é un ciclo de concertos promovido pola Conselleria de Cultura, Lingua e Xuventude, coa
colaboracién de Vertixe Sonora, que procura a normalizacién da escoita de mdsica contemporanea
no noso territorio. A investigacién de puntos de encontro entre a musica, a ciencia, a tecnoloxia, a
arte e o pensamento é o eixo central do ciclo, que busca favorecer o achegamento do publico non
especializado & creacién artistica contemporanea e a conquista dunha percepcién musical mais
consciente. Do Audible propdn en cada concerto unha experiencia singular e reveladora que
devolve a escoita ao seu lugar, como acontecemento capital do entendemento humano. Rachar
fronteiras e romper formatos. Ou crear outros novos. Mostrar o didlogo e a interacciéon entre
disciplinas, a priori, afastadas. Do Audible constitle un ciclo que evoluciona e desafia
permanentemente a un publico dvido de experiencias culturais de calidade.

Nesta ocasidén presentamos dous concertos e unha serie de actividades que reflexionan sobre a
vixencia e as implicacions do minimalismo como estética musical na actualidade. Serdn dous
eventos, dous rituais de misticismo musical e sonoro a partires da repeticién e o transo.

O minimalismo, posiblemente a expresiéon de maior éxito das surxidas desde as précticas artisticas
en todo o século XX, "adoita incluir por definicién calquera musica que se implemente cunha
cantidade pequena, minima ou limitada de recursos musicais" (Tom Johnson, compositor nado en
1939). Xurdiu como reaccién & natureza subxectiva e representativa do expresionismo e contra
calquera culto ao significado, metafora ou simbolismo na arte. Na estética minimalista, calquera
informacién entre a obra e o espectador é curtocircuitada, e a obra de arte aparece espida, como un
“obxecto especifico” neutral, que non significa nada por si mesmo.

A musica de Ernesto Martinez (Cidade de México, 1953) acadou sona mundial cando o célebre
compositor e saxofonista norteamericano John Zorn produciu o seu disco “Mutaciones” (Tzadik
Records, 2004) incluido na serie “Composers”. Espertou asi o0 mundo a unha musica repetitiva que
parecia interpretada por maquinas e non por seres humanos, unha versién do minimalismo lisérxica
e acelerada coma réfagas de disparos. A partir das técnicas de “entrelazamento”, caracteristico de
moitos estilos instrumentais da musica tradicional —como o ng'oma das mulleres Gogo, o dimbila
dos Makonde, o mangwilo dos Shirim, o bigwala en Uganda, en Africa; ou o koketan de Bali en
Indonesia, etc.—; Ernesto Martinez desefia microcontroladores que subdividen o tempo e distriblen
as slas partes entre os intérpretes, permitindo asi aos integrantes dun ensemble tecer texturas
vertixinosas, coma “crochets” de virtuosismo musical deslumbrante e humanamente imposible.

O domingo 24 de novembro as 18.00 horas no Museo do Mar de Galicia de Vigo poderemos
asistir, en exclusiva mundial, & estrea da nova obra de Ernesto Martinez para conxunto instrumental
ACCESO MULTIPLE POR DIVISION DE TEMPO. E a través dela, cofiecer as teorfas cudnticas que
tentan explicar o funcionamento do universo & mais pequena escala como a Loop Quantum Gravity
(Abhay Ashtekar, 1986), unha teoria que presenta a unidade minima indivisible no espazo-tempo, a
“lonxitude de Planck”, un millén de veces menor que un electrén.

E o domingo 1 de decembro &s 12:30 horas no Museo de Belas Artes da Corufa presentaremos
CANTO OSTINATO para catro teclados de Simeon Ten Holt (1923-2012). A primeira representaciéon
de CANTO OSTINATO tivo lugar o 25 de abril de 1979 en Ruinekerk en Bergen (Holanda) e durou

ddas horas, converténdose directamente nun dos grandes “hits” da estética minimalista. Unha obra
na que o tempo —eterno, sen principio nin final— adquire unha significacién ritual para converterse
nun espazo multidimensional infindo onde flotan os obxectos musicais como esculturas sonoras que
emerxen e desaparecen lentamente.

Para completar o ciclo DO AUDIBLE 24 nos dias previos ou posteriores a cada concerto,
organizaranse —respectivamente— unha serie de charlas e actividades en colaboracién cos
Conservatorios Profesional e Superior de Vigo coordinadas por Diego Ventoso e David Rodriguez; e
coa Universidade de A Corufia baixo a direccién dos investigadores Vicente Castro e Rocio Chao.

domingo 24 de novembro, 18h | MUSEO DO MAR, Vigo
ACCESO MULTIPLE POR DIVISION DE TEMPO

A Gravidade Cudntica de Bucles (Abhay Ashtekar, 1986) tenta explicar o funcionamento do
espazo-tempo, a unha escala moi, moi, moi pequena.. mesturando teorias aparentemente
incompatibles da mecanica cuantica e da relatividade xeral. Implica que o Universo non é
infinitamente indivisible. Haberia unha unidade minima de distancia indivisible no espazo-tempo, a
chamada "lonxitude de Planck", un milléns de veces menor que un electrén.

Seria como o pixel dunha pantalla de televisién, unha unidade que non se pode subdividir. O
espazo-tempo estruturariase en diminutas redes de bucles ou recurrencias conectadas entre si. E
a sla vez, estas redes, "redes de espin", representarian o estado cuantico dun campo gravitatorio
en constante fluxo.

En ACCESO MULTIPLE POR DIVISION DE TEMPO Ernesto Martinez proponse experimentar esta
unidade minima do espazo-tempo nun espectaculo inmersivo ao ar libre de 60 minutos de
duracion.

Divide o tempo en partes simétricas, franxas, que pode enviar a musicos especificos. Nun
rango de 50 a 510 pulsaciéons por segundo, e cun nlimero de particiéns variado entre 1 (a
total sincronia) e 8. Todo isto contrélase a vontade, en tempo real, inferindo & obra un abano
inusual de contrastes e variaciéns.

O conxunto accede a velocidades e texturas —e a un nivel de complexidade— imposible no
virtuosismo individual. Aqui, velocidade e ritmo atopan novas dimensiéns e campos de
expresion que fomentan o virtuosismo colectivo, creando unha experiencia da fisica detras do
espazo-tempo.

Musica de: VERTIXE SONORA
Ernesto Martinez

domingo 1 de decembro, 12:30h | MUSEO DE BELAS ARTES, A Corufia
CANTO OSTINATO

Canto Ostinato é a peza mais cofiecida do compositor
holandés Simeon Ten Holt (1923-2012) e converteuse xa
en toda unha icona da mdsica minimalista. Unha
interpretacion de Canto Ostinato é mais un ritual que un
concerto —a primeira interpretacién durou ddas horas— na
que o ouvinte convértese na testemufia (de apenas un
anaco) dun proceso eterno. Un proceso que semella ter
escomezado moito tempo atrds da previa do concerto, e
que continuard mais alé do remate. Canto Ostinato fai
entén audible un anaco do infinito. Porque o tempo
convértese aqui no espazo no que flotan os obxecto
musicais, e a repeticion ten como obxectivo crear
situacions na que estes obxectos se fagan transparentes.

A través de Canto Ostinato exploraremos caracteristicas neurofisicas do noso cerebro relacionadas
coa repeticidon, o transe e o pracer, identificando os mecanismos dopaminérxicos, limbicos e
paralimbicos, e os seus bucles corticais asociado

Mdusica de: VERTIXE SONORA David Duran, Luis Angel Martinez,
Simeon Ten Holt Alvaro Sieira, Haruna Takebe pianos e teclado

ACTIVIDADES PARALELAS

luns 25 de novembro, 18-21h | Lugar por determinar, Vigo
INTERLOCKING

Obradoiro e evento sonoro dirixido por Ernesto Martinez en colaboracién cos Conservatorios
Profesional e Superior de Vigo coordinadas por Diego Ventoso e David Rodriguez. Estudiaranse
diferentes estilos instrumentais da musica tradicional como o ng'oma das mulleres Gogo, o dimbila
dos Makonde, o mangwilo dos Shirim, o bigwala en Uganda, en Africa; ou o koketan de Bali en
Indonesia, etc. Ernesto Martinez explicard o dispositivo empregado Micro-rritmia e os participantes

exploraran as distintas posibilidades que ofrece.

xoves 28 de novembro, 18-21h | Lugar por determinar, A Corufia
OSTINATI DE INFINITAS TECLAS

Obradoiro e evento sonoro coordinado polos investigadores da Universidade de A Corufia Vicente

Castro e Rocio Chao que propdén un achegamento experiencial a obra Canto Infinito.

B y 1

VERTIXE SONORA

Desde a sua presentacién en 2011, Vertixe Sonora desenvolve unha intensa actividade en todo o
territorio, con ciclos, residencias, festivais, xiras nacionais e internacionais... Aos mais de 200
concertos realizados explorando tédolos xéneros musicais e de artes sonoras, simanse actividades
divulgativas e formativas, documentais, peliculas, asi como concertos en didlogo coas artes, coas
diversas formas de cofiecemento e coa tecnoloxia. Cada actividade desprende un marcado
compromiso coa creaciéon musical que fai que desde Galicia se xerasen, até o momento, 247 estreas
absolutas de 197 compositores e compositoras procedentes de 45 paises diferentes.

Vertixe Sonora promove unha programacion diversificada que dinamiza o ecosistema musical
europeo, favorecendo o intercambio e a cohesidén a través da musica do noso tempo. O ciclo Musica
e Arte: Correspondencias Sonoras no CGAC, Do Audible (encontro entre a musica, a ciencia, a arte e
o0 pensamento contempordneos), o Festival MIHLSonsXXl na cidade de Lugo, o Festival
Internacional de Creacidn de Mdisica Contempordnea Vertixe Sonora ou o ciclo Latexos son
algunhas das contribuciéns que estdn a renovar os publicos musicais en Galicia. Vertixe Sonora é un
referente insubstituible para a Ultima xeracién internacional de compositores que atopa nas suas
producidéns a oportunidade de desenvolver propostas musicais cunha perspectiva global e en
permanente estado de convulsién, na procura da excelencia artistica.

Premio Martin Cdédax 2016 de Musica clasica contemporanea, esta presente de xeito regular na
Mostra Sonora de Sueca, Festival XXXVI Encontre Internacional de Compositores en Mallorca, Ciclo
BBVA de Musica Contempordnea de Bilbao, Festival SON de Madrid, Festival SMASH de San
Sebastian, Festival Bernaola de Vitoria, ensemble residente do Festival MIXTUR de Barcelona e nos
XXVII Premio Novos Compositores Fundaciéon SGAE_CNDM 2016 no Auditorio 400 do Museo
Nacional do Centro de Arte Reina Sofia.

O seu recofiecemento internacional permitiulle estar presente en festivais, ciclos de concertos ou

ensembles residentes en Alemafa (Oldenburg, Bremen), Suecia (Estocolmo, Goteborg), Portugal
(Lisboa, Oporto, Aveiro, A Garda, Castelo Branco), Francia (Brest), México (Monterrey, Guanajuato),
Estados Unidos (Los Angeles), Italia (Cesena, Bolonia), Suiza (Basilea).

O seu labor foi recollido nos documentais Correspondencias Sonoras (2013) de Manuel Do Rio,
Son[UTJopias un encontro cultural entre Oriente e Occidente (2014), de campUSCulturae proxecto
financiado pola Culture Agency da Unién Europea, A lira do deserto (2020) de Manuel do Rio,
gravado no ano da conmemoracion do 60 aniversario do nacemento do compositor galego Xavier
X. Macias

Na sua discografia destaca a gravacion do ciclo Die Wanderung da compositora Lula Romero para
WERGO e os monograficos do compositor mexicano Victor Ibarra The dimension of fragile, e do

colombiano Camilo Méndez, Peripheral Spaces, ambos para NEOS.

Dende 2021 Vertixe Sonora é a Delegacion Espafiola da ISCM, International Society for
Contemporary Music entidade organizadora dos World Music Days.

